
Дин ниқоби остида экстремизм, радикализм, терроризм каби 

ҳодисаларнинг илдизлари узоқ тарихга бориб тақалса-да, улар ҳеч қачон 

мамлакатлар тинчлиги ва хавфсизлигига бугунгидек таҳдид солмаган. Бундай 

хавф-хатарларни олдини олиш, уни озиқлантираётган омилларни бартараф 

этиш ҳамда унга қарши курашиш ҳар бир мамлакат учун устувор масалага 

айланган.  

Ўзбекистон Республикаси Президенти Ш.М.Мирзиёев бу каби хавф-

хатарлар ва уларга қарши олиб борилиши лозим бўлган кураш ҳақида шундай 

дейди: “Ўзбекистон терроризм, экстремизм ва радикализм мафкурасига қарши 

кураш борасида ҳамиша принципиал позицияга эга бўлиб келган. Бундай хавф-

хатарларга қарши фақат куч ишлатиш усуллари билан эмас, балки биринчи 

навбатда, айниқса, ёшлар ўртасида, зўравонликни келтириб чиқарадиган 

жаҳолатга қарши маърифат билан курашиш лозим”[1].  

Бугунги таҳликали даврда диний экстремизм, радикализм ва терроризмга 

қарши курашнинг хориж тажрибасини ўрганиш, ибратли жиҳатларини 

ўзлаштириш ҳамда ҳаётга татбиқ этиш мавжуд давлатларнинг барчаси учун 

бир хилда зарур ва фойдали. Диний экстремизм, радикализм ҳамда 

терроризмнинг асосий ўчоғи бўлган Яқин Шарқ минтақасида жойлашган араб 

мамлакатлари ушбу муаммоларга қарши курашда дунёнинг бошқа 

минтақалари ва давлатларига нисбатан кўпроқ тажрибага эга.  

Шу маънода, араб-ислом оламида диний экстремизм ва терроризм муаммосига 

биринчилардан бўлиб дуч келган Яқин Шарқ минтақасининг икки йирик 

давлатлари – Миср ва Суриянинг бу борадаги узоқ йиллик тажрибасини 

ўрганиш муҳим аҳамиятга эга.  

1981 йил 6 октябрда президент Анвар Садатга қилинган суиқасд Миср 

тарихида ҳукумат билан исломпарастлар ўртасидаги қарама-қаршиликларда 

янги саҳифа очди. 1981 йили Миср ҳокимият тепасига келган Муҳаммад Ҳусни 

Муборак (1981-2011) ҳукумати ҳам ички, ҳам ташқи сиёсий таназзул фонида 

ўз таркибини ҳукуматдан норози ёшлар билан кенгайтириб олган ҳамда 

мамлакат ва минтақа хавфсизлигига катта раҳна солаётган радикал диний 

экстремистик гуруҳларга қарши кураш олиб бориши лозим эди.  

Радикал экстремистик оқим вакиллари Миср Араб Республикаси давлат 

ва сиёсий тизимини исломга қарши сифатида, ҳукуматни эса ҳақиқий ислом 

душмани деб биладилар. Улар ҳақиқий исломий давлат қуришнинг ягона йўли 

зўравонлик, деб ҳисоблайдилар[2]. ХХ асрнинг 80-90-йилларида радикал 

экстремистик гуруҳлар содир этган зўравонлик ва қўпарувчилик ҳаракатлари 

энг даҳшатли воқеалар сифатида замонавий Миср тарихидан жой олди.  

ХХ асрнинг 80-йиллар охирида Мисрнинг яширин экстремистик 

гуруҳларида 500.000 та одам бор эди[3]. Полиция томонидан бундай 

гуруҳларнинг даврий тор-мор этилиши кўп нарсани ўзгартирмас, чунки 

норозилик учун иқтисодий-ижтимоий муаммолар сақланиб қолаётган, 

пировардида диний тус олмоқда эди. Чунки фундаменталистик ташкилотлар 

мисрликлар учун ҳукуматга ва Ғарбга қарши кайфиятни бирлаштирган шаклга 

айланиб бўлган эди. Шунинг учун ҳар йили ҳамма нарса яна бошдан бошланар, 

ҳукумат ва ислом оппозицияси ўртасидаги кураш моҳияти ўзгармас эди.  

ХХ асрнинг 90-йилларида Мисрдаги ижтимоий-иқтисодий 

муаммоларнинг ечилмаганлиги ислом оппозицияси ва ҳукумат ўртасидаги 

қарама-қаршиликлар сабабчиси бўлиб қолди. Миср мисолида кўриш 

мумкинки, исломпарастлар фаолиятининг кучайиши оғир ҳолат – ижтимоий, 

иқтисодий, сиёсий, маданий, ҳудудий ва халқаро соҳаларда таназзулнинг 

юзага келиши билан боғлиқ. Мисрдаги ижтимоий ҳолатни мураккаблаштирган 

ва уни таназзул ҳолатига келтирган омиллар сирасига аҳоли ўртасидаги мол-

мулк тенгсизлиги, ишсизлик, камбағал аҳоли ҳаётининг яна ҳам оғирлашуви, 

уларнинг ночорликка бўлган таъсирчанлигининг ошиши кабиларни киритиш 

мумкин.  

Ўтган асрнинг 90-йилларида Мисрда террористик ҳужумлар ўзининг энг 

юқори чўққисига чиқди. Радикал ислом гуруҳлари МАРнинг турли 

ҳудудларида кенг кўламдаги террористик фаолиятини олиб борди. Полиция 

участкалари, маъмурий ва хўжалик биноларига, қишлоқ ҳудудларида қуролли 

босқинлар уюштирилди. Бу ҳужумлар нафақат давлатнинг ҳукумат тизимига, 

балки иқтисодий, ижтимоий-сиёсий хавфсизлиги, маданий ва ғоявий тизимига 

ҳам таҳдид сола бошлади. Террорчилар бошлаган уруш Миср ХХ асрда ташқи 

душманлар билан қаршилашган ҳар қандай урушдан ҳам даҳшатлироқ бўлиб 

қолди[4].  

1992 йил мартида ислом экстремистлари президент Ҳусни Муборак 

ҳукуматини ағдариб ташлаш нияти ҳақида эълон қилдилар[5]. Исломпарастлар 

асосий базалари Юқори Миср, Қоҳира, Александрияда эди[6]. Асосан қишлоқ 

ҳудудларида жойлашган полиция ҳудудлари, административ ва хўжалик 

объектларига қуролли ҳужумлар уюштириларди. 1992 йилда экстремистлар 

Асьютда тартибсизликлар уюштирдилар, бунинг натижасида ўнлаб одамлар 

ҳалок бўлди. Юқори мансабдор шахслар ва ҳуқуқни муҳофаза қилиш 

органлари вакилларига нисбатан кўплаб терактлар уюштирилди. 1993 йилда 

Бош вазир Отиф Сидқи, Ички ишлар вазири Ҳасан ал-Афифи, Ахборот вазири 

Савфаг ал-Шариф ҳаётига суиқасдлар уюштирилди. Экстремистлар ҳатто, 

машҳур ёзувчи Нажиб Маҳфузни ҳам ўлдирмоқчи бўлдилар. 1995 йилда 

Эфиопия пойтахти Аддис-Абебада мисрлик исломпарастлар президент Ҳусни 

Муборак ҳаётига суиқасд уюштирдилар. 1996 йилда экстремистлар Халқ 

Кенгаши Раиси Рифаат Махгубни ўлдиришди. Ҳукуматнинг иқтисодий 

турғунлигига путур етказиш мақсадида чет эллик сайёҳларга қарши бир қатор 

терактлар амалга оширилди. 1992-1997 йилларда экстремистлар 35 та сайёҳлик 

объектларига зарар етказдилар, 100 дан ортиқ чет элликлар вафот этишди. 

Террорчилар зўравонлигининг энг чўққиси 1997 йил 17 ноябрда Луксорда 

сайёҳларга қарши уюштирилган босқинчилик бўлиб, бунда Ғарбий Европа ва 

Япониядан келган 61 та сайёҳ вафот этди. “Ал-жамоа ал-исломийя” гуруҳи бу 

босқинчиликни амалга оширганини тан олди. Мамлакат учун керак бўлган, 

сайёҳликдан келадиган фойдага жиддий зарар етказилди. Расмий 

маълумотларга кўра, Луксордаги хунрезлик оқибатида чет эллик сайёҳларнинг 

камайиши мамлакатга бир неча миллион долларлик зарар келтирди[7].  

XXI аср бошида мисрликлар иштирок этмаган исломий характердаги 

ҳарбий-сиёсий ҳаракатни топиш қийин эди. “Ал-Жиҳод” ва “Ал-Жамоа ал-

исломийя” гуруҳларининг кўпгина фаолларига 80-йиллардаёқ Афғонистонга 

чиқиб кетиш имконияти берилган эди. Ҳукумат шу йўл билан тинчликни 

бузувчилардан қутулишни кўзлаган эди. Бироқ улар Афғонистонда катта 

тажриба орттирдилар. Натижада мисрлик “Афғон уруши” ветеранлари ислом 

оламининг барча қайноқ нуқталарига тарқалдилар, айниқса, Мисрда содир 

бўлган қўпорувчилик ҳаракатларида фаол иштирок этишар, бу қўпорувчилик 

ҳаракатлари 1998 йилда ҳукумат билан бир томонлама “ярашув” эълон 

қилинганидан кейин ҳам давом этди[8].  

Миср тажрибаси. ХХ аср охири - XXI аср бошида Миср ҳукуматининг 

исломпарастлар билан мулоқотга борилмайдиган, ён босмайдиган, 

ҳукуматнинг аниқ ишлаб чиққан чора-тадбирлари терроризм, диний 

экстремизм ва радикал диний гуруҳлар фаолиятини аста-секин йўққа чиқарди. 

Ҳукуматнинг ислом фундаменталистлари билан муросасиз курашида Миср 

армияси айниқса, муҳим рол ўйнади.  

90-йиллaрдa Мисрдa ярaтилгaн экстрeмизмгa қaрши курaш тизимигa 

қoнун чиқaрувчи вa ижрo этувчи ҳoкимиятлaрнинг кўп қисми жaлб этилди. 

Мисрдa ушбу сoҳaдa бaрчa дaвлaт идoрaлaрининг ўзaрo aлoқaлaрини 

ўрнaтишгa кaттa aҳaмият бeрилди. Ушбу мaқсaдлaр учун ҳукумaт ҳузуридa 

ички ишлaр идoрaлaри, тaрғибoт вa тaълим муaссaсaлaри, ҳукумaтнинг 

ижтимoий-иқтисoдий вaзирликлaри вa идoрaлaри фaoлиятини 

мувoфиқлaштириш бўйичa идoрaлaрaрo ишчи гуруҳи тузилди. Ушбу тизимдa 

муҳим рoль Oлий xaвфсизлик судигa юклaнди, улaрдaн aрмия зoбитлaри 

тaйинлaнди. Суднинг ҳукмлaри устидaн шикoят қилиниши мумкин эмaс эди. 

Ўзининг xaтти-ҳaрaкaтлaри вa вaкoлaтлaри тaбиaти бўйичa у фaвқулoддa судгa 

тўғри кeлди. Тeррoристик xaрaктeрдaги жинoятлaр учун aсoсий жaзo oғир 

мeҳнaт ёки ўлим жaзoси эди. Мисрдаги оппозицион нашрлардан маълумки, 

1995 йилда мамлакат қамоқхоналарида 10000 га яқин сиёсий маҳбуслар 

сақланган[9].  

1995 йилдa Aддис-Aбебaдa Прeзидeнт Ҳусни Мубoрaккa қилингaн 

суиқaсддaн сўнг, Миср тeррoризмгa қaрши курaш бўйичa кeнг қaмрoвли дaстур 

ишлaб чиқди. Уни aмaлгa oшириш дoирaсидa 1997 йилдa ислoм экстрeмизмигa 

қaрши курaшни кучaйтириш бўйичa қўшимчa чoрaлaр кўрилди. Xусусaн, 

xoдимлaр сoни кўпaйтирилди вa ўқув дaстури тaкoмиллaштирилди, Ички 

ишлaр вaзирлиги Дaвлaт xaвфсизлиги бoш бoшқaрмaсининг вaкoлaтлaри 

кeнгaйтирилди. 1998 йилдa иш бoшлaгaн ушбу бўлимнинг янги рaҳбaри 

X.Aлбeрий Мисрдa aксилтeррoр фaoлиятини сeзилaрли дaрaжaдa 

фaoллaштиришгa мувaффaқ бўлди. Шундaй қилиб, унинг буйруғигa бинoaн, 

шубҳaли шaxслaрнинг ҳaрaкaтини чeклaш учун Миср-Ливия чeгaрaсини 

қўриқлaш кучaйтирилди. Бундaн тaшқaри, AҚШдaн сoтиб oлингaн пoртлoвчи 

мoддaлaрни aниқлaш учун ускунaлaр МAР дeнгиз пoртлaри вa aэрoпoртлaригa 

ўрнaтилди.  

Шу билaн биргa, мaмлaкaтдaги диний муaссaсaлaр устидaн дaвлaт 

нaзoрaти кучaйтирилди. Ислoмпарастлaргa мaсжидлaрдaн ўз мaқсaдлaри учун 

фoйдaлaнишни қийинлaштириш учун Миср ҳукумaти 1996 йилдaн 2000 

йилгaчa ҳисoблaнгaн 30 минггa яқин кичик мaсжидлaрни Вaқф вaзирлиги 

нaзoрaти oстигa ўткaзиш рeжaсини қaбул қилди. Бу ислoмий гуруҳлaрни 

мoлиялaштириш мaнбaлaридaн бири бўлгaн xaйрия мaблaғлaрини йиғиш 

устидaн нaзoрaт ўрнaтди[10]. Бундaн тaшқaри, рaсмийлaргa кўрa, 

экстрeмистлaрни қўллaб-қуввaтлaгaн “Мусулмoн бирoдaрлaр” уюшмaси, 

шифoкoрлaр, ҳуқуқшунoслaр, муҳaндислaр, фaрмaцeвтлaр кaсaбa 

уюшмaлaрининг мoлиявий фaoлияти тeкширувлaри тeкширилди.  

1996 йил aвгустгa қaдaр Миср тoмoнидaн бир қaтoр дaвлaтлaр билaн 

xaвфсизлик сoҳaсидa ҳaмкoрлик тўғрисидaги битимлaр туфaйли Миср Aрaб 

Рeспубликaси Ички ишлaр вaзирлиги aсoсaн ислoмчилaр учун мўлжaллaнгaн 

xoриждaн мaблaғлaрни ушлaб қoлиш муaммoсини ҳaл қилишгa мувaффaқ 

бўлди[11]. Бундaй ҳaрaкaтлaр нaтижaсидa мoлиявий бaзaнинг кeскин 

қисқaриши туфaйли Мисрдaги кўплaб ислoмий тaшкилoтлaр мaҳaллий 

сaйлoвлaрдa қaтнaшишдaн бoш тoртишгa мaжбур бўлдилaр.  

ХХ асрнинг 90-йиллари охири ҳамда ХХI аср бошларига келиб 

ислoмчилaргa нисбaтaн қaттиқ рeпрeссив чoрaлaр, узoқ муддaтли қaмoқ 

жaзoси вa oғир мeҳнaтгa ҳукм қилиш билaн биргa вaқти-вaқти билaн aмнистия 

aмaлгa oширилиб, қaмoқдaн чиққaндaн кeйин жoйлaшиш учун судлaнгaнлaргa 

пул мaблaғлaри бeрилиб бoрилди[12]. Мaсaлaн, фaқaт 1998 йилдa Миср 

қaмoқxoнaлaридaн Фaвқулoддa вaзият қoнуни бўйичa судлaнгaн 5000 гa яқин 

киши oзoд қилинди. 1999 йил мaй oйидa “Aл-Жaмоa aл-Ислaмийя”нинг 1200 

гa яқин aъзoси aмнистия қилинди. Бундaн тaшқaри, экстрeмизм муaммoси 

чуқур иқтисoдий вa ижтимoий илдизлaргa эгa экaнлигини aнглaгaн ҳoлдa, 

Миср Aрaб Рeспубликaси рaҳбaрияти мaмлaкaтнинг ушбу қисмини ижтимoий-

иқтисoдий ривoжлaнтириш бўйичa Миср жaнубидaги вилoятлaрнинг aҳoлиси 

oрaсидa ислoмий экстрeмистлaр тaъсирини зaифлaштириш бўйичa кoмплeкс 

дaстурни aмaлгa oширди.  

Сурия тажрибаси. 1982 йилдан кейин Суриядаги исломпарастлар 

фаоллиги кескин пастга тушиб кетди. Ҳофиз Асад ҳукумати улар билан 

курашнинг самарали усулини (кейинчалик бу усулни Тунисда ҳам қўллашди) 

топди. У ҳарбий юриш ва махсус хизмат ҳаракатларини ОАВ ташвиқоти билан 

биргаликда қўллаб, Сурия шаҳарларининг ижтимоий “туб”ини йўқотишга 

эришди. Шаҳарларда ёлланма ишчилардан фойдаланадиган шахслар сони 

1970-1984-йилларда 4 маротаба, қишлоқларда эса 1,5 маротабага ўсди. Майда 

ва ўрта тадбиркорликни рағбатлантириб, 1965 йилдан кейин эса назорат қилиб, 

иқтисоднинг асосий соҳалари, давлат ҳар қанақасига йирик капиталнинг 

ўсишини чегаралади. Шу билан биргаликда миллий бизнесни ривожлантириш, 

чет эл инвестициялари, бандликни ошириш бўйича шарт-шароитлар яратилди. 

70-йилларда иқтисодиёт 10%га ошди, қишлоқ хўжалигида, қайта ишлаш 

саноатида (ҳам давлат сектори, ҳам хусусий кооператив секторларида), 

транспорт соҳаси, нефт қазиб олиш ва туризм соҳаларида салмоқли потенциал 

ҳосил қилинди. 1970-1983-йилларда аҳоли жон бошига фойда олиш 480 

доллардан 930 долларгача кўтарилди. Нефть қазиб олувчи Форс кўрфази 

давлатларининг кўмаги, ўн минглаб сурияликнинг у ерга иш излаб бориши 

(айниқса, Кувайтга), 1 миллионга яқин сурияликнинг Ливанда ишлаши (1975-

1991-йиллардаги фуқаролар уруши даврида бузилган жойларни тиклаш бўйича 

чора-тадбирлар амалга оширилаётган эди) шубҳасиз, катта мадад бўлди[13].  

Ҳатто кескин танқидчилар наздида ҳам, 80-йилларда Сурия иқтисодиёти 

анча муваффақиятли ривожланди. Бу нарса исломпарастларни 

кучсизлантириш учун ҳукуматга қўл келди. Ҳофиз Асад “Мусулмон 

биродарлар”нинг урушиб қолган етакчилари билан музокаралар олиб борди, 

уларни яраштиришга уринди (жумладан, “Биродарлар” етакчиси суриялик 

Исом ал-Атторнинг синглиси Нажоҳ ал-Атторни маданият вазири этиб 

тайинлади). Табиийки, президент “Биродарлар” сафидаги “мўътадиллар” ва 

“ўта радикаллар” ўртасидаги зиддиятли эски тортишувлардан ҳам 

фойдаланишга уринди. 1982 йилдаги тор-морликдан кейин радикаллар 

етакчиси Аднан Саад ад-Дин издошлари гуруҳи билан Ироқда яширинди (бу 

эса шундоқ ҳам зиддиятли бўлган ироқлик ва суриялик баасчилар 

муносабатини таранглаштирди), “мўътадиллар” етакчиси Абдул Фаттоҳ Абу 

Гудда эса Саудия Арабистонига кўчиб кетди. А.В.Кудрявцевнинг 

таъкидлашича, шундан кейин Суриядаги “Биродарлар” “реал куч сифатида 

мавжуд бўлмай қолдилар”[14]. Бироқ, Р.Г.Ланда бу фикрга унчалик 

қўшилмайди ва “90-йилларда Суриядаги 2500 масжиддан баъзиларида 

исломий асосдаги танқидий кайфиятларни сезиш мумкин эди”, деб 

ҳисоблайди[15]. Бундан ташқари, 1995 йилдан Дамашқ ва Ҳалабдаги техник 

зиёлилари орасида “ваҳҳобийлик” ташкилоти ноқонуний фаолият кўрсатарди, 

бу ташкилот пойтахтдаги савдогар суннийлар томонидан молиялаштирилиб, 

1996 йил бошида махсус хизматлар томонидан фош этилди[16].  

Ҳофиз Асад ҳукумати Сурияда XXI аср бошига қадар араб олами учун 

ноёб бўлган барқарорликни намоён қилди. Ушбу барқарорликни Суриянинг 

исломпарастларга нисбатан моҳирона олиб борган сиёсати, шунингдек, араб 

бирлиги ғоясини (чунки Сурия ўзини араб оламининг “юраги”, деб ҳисоблар 

эди) ёқлаши ҳамда Ливан ва Ироқда исломчи экстремистларни назорат 

қилувчи Эроннинг кўмаги билан изоҳлаш мумкин.  

Бундан ташқари, Сурия ҳукумати ХХ аср охирида Яқин Шарқ 

минтақасида содир бўлган сиёсий жараёнларда анча уддабуронлик билан 

ҳаракат қилиб (хусусан, 1990 йил охирида Ироққа қарши урушда қатнашиб, 

Ливан бўйича муросага келиб), Ғарб оппоненти сифатида ўртага чиқди ва 

сиёсий дивидент олишга муваффақ бўлди. Бу ҳолат ҳам мамлакатдаги исломий 

оппозиция билан содир бўладиган муаммоларни ҳал қилишга ёрдам берди.  

1995 йилда Сурия ҳуумати қамоқхоналардан 2400 та сиёсий маҳбусларни 

(асосан “Биродарлар”дан) озод қилди, 13 йил сургунда яшаган Абу Гуддани 

афв этганини эълон қилди[17]. Абу Гудданинг ўзи Ҳофиз Асад сиёсатини 

қўллаб-қувватлашини эълон қилди ва ўз сафдошларининг ҳукуматга қарши 

фаолиятларини тўхтатишга ҳаракат қилди. Иорданияда ҳаракат қилаётган 

Исҳоқ Фархоннинг Ислом ҳаракати фронти (Иордания парламентида 

“Мусулмон биродарлар” йўналишини белгилайдиган партия) билан 

музокаралар олиб бориб, 1997 йилда 2 марта ҳукумат билан келишишга 

чақирди. 1997 йилда Абу Гудданинг ўлими аҳволни мураккаблаштирган бўлса-

да, Ҳофиз Асад “Биродарлар” етакчиси суриялик Исом ал-Аттор билан 

келишишга, улар томонидан бошқариладиган Европадаги “биродарлар” 

қисмини зарарлантиришга муваффақ бўлди. Бунгача ҳам (1990 йилда), Саад 

ад-Диннинг Ироқ фракцияси билан муносабатлар ўрнатилди, 1997 йилда эса 

Жазоир, Судан, Эрон ва Туркия исломпарастлари (шу жумладан, радикаллар) 

билан алоқалар ўрнига қўйилди. Улар 90-йилларда Исроил билан олиб 

борилаётган музокараларда Сурия позициясини ёқлар эдилар.  

Ҳофиз Асаддан сўнг Сурия президенти бўлган Башар Асад 2000 йил 

ноябрида 400 та “биродарлар”ни, 2001 йилда эса уларнинг етакчиси Холид аш-

Шомийни озод қилди, аш-Шомий сиёсий фаолиятни давом эттиришдан воз 

кечди. 2001 йил 11 сентябрдаги Нью-Йорк воқеаларидан кейин Сурия АҚШ 

махсус хизмат доираларига Яқин Шарқдаги исломий ташкилотларнинг “Ал-

Қоида” билан алоқалари ҳақидаги маълумотларни етказди. Ироқда Саддам 

Ҳусайн ҳукумати қулаганидан сўнг Сурияда 2003 йил майда бутун араб 

оламида фаолият кўрсатадиган “Хамас”, “Ал-жиҳод ал-исломий” 

ташкилотлари офислари ёпилди.  

Хулоса қилиб айтганда, Миср ҳукуматининг ХХ аср охири – XXI аср 

бошида диний экстремизм ва терроризмга қарши курашида кўплаб ютуқларни 

қўлга киритганига қарамай, кўрилган чоралар мамлакатда радикал 

исломпараст ташкилотларни бутунлай йўқ бўлишига олиб келмади. Улар 

аҳоли орасида кичик масштабда бўлса ҳам ўз фаолиятларини давом 

эттирдилар. Демак, Миср ҳукуматининг тажрибаси шуни кўрсатадики, 

фақатгина қатъий чоралар кўриш билан ушбу муаммо билан курашиб 

бўлмайди. Ёшларни назоратсиз қолдириш, уларнинг диний билимлар базасига 

эътиборсизлик мамлакатни ўткир инқирозлар сари етаклайди. 

Исломпарастларга қарши курашда ҳушёрликни бой бермасдан, аҳолига, 

айниқса, ёшларга мўтадил ислом таълимотларини сингдириш, жаҳолатга 

қарши маърифат билан курашиш энг мақбул ечим эканлиги Миср тажрибасида 

янада аниқ намоён бўлади.  

Аксинча, ХХ аср охири - ХХI аср бошларига келиб ҳарбий, сиёсий, 

юридик, жосуслик, ижтимоий, иқтисодий, ғоявий ва дипломатик чора-

тадбирларнинг биргаликда қўлланилиши Сурия ҳукуматига ислом 

экстремизмини зарарсизлантириш имкониятини берди. Бироқ, Сурия 

тажрибаси шуни кўрсатадики, ички ва ташқи шарт-шароитлар пайдо бўлганда 

экстремистик гуруҳлар фаолияти қайта тикланиши ва уларнинг мамлакат 

тинчлиги ва барқарорлигини бутунлай издан чиқариши яқин тарихда содир 

бўлган воқеаларда намоён бўлди.  

